
dengen bawa itoe doea anak, lantes bilang iaorang soedah mengakoe, hingga saja lantes pertjaja iaorang betoel ada itoe anak-anak jang kemaren, maski saja liat roepanja ada laen,” saoet Kabalerang.

Willem dan Johan disoeroe toenggoe, sedeng Ke Eng dan Hie Seng dipreksa lagi.

„Kaoe berdoea bakal di masoekken dalem pendjara sebab soedah bikin pengakoean palsoe,“ kata de Stijf. „Kita-orang taoe kaoe berdoea tida naek fiets zonder lentera dan tida tipoe politie; tapi kaoe sengadja mengakoe begitoe boeat bikin politie bingoeng. Kaloe kaoe tjerita teroes terang boleh lantes poelang sekarang, tapi sebab kaoe brani berdjoesta, bilang barang jang tida ada, kaoe moesti masoek dalem boewi. Kaoe bodo sekali, maoe tjari tjilaka sendiri!“ abis bilang begitoe, Stijf gebrak medja dengen tangannja dan oendjoek roepa sanget goesar.

„Tjerita sadja teroes terang, Eng,“ kata Hie Seng pada kawannja, dengen roepa katakoetan.

„Ja, toean, saja boekan sengadja maoe tipoe, saja disoeroe mengakoe begitoe oleh wijkmeester, jang bilang kaloe tetep moengkir saja berdoea dan saja poenja papa djoega

